PRIM’AWLA TAL-QORTI CIVILI
IMHAALLEF
ONOR. CHRISTIAN FALZON SCERRI

Seduta ta’ nhar iI-Gimgha, 13 ta’ Jannar, 2023

Rikors Mahluf Nru: 725/2022

MICHAEL DEBONO LIMITED
VS.

CARMELO CATANIA

lI-Qorti:

1. Din hija sentenza finali dwar iz-zewg talbiet mressga mill-kumpannija rikorrenti

kontra Carmelo Catania;
Dahla

2. B’rikors mahluf imressaq fid-9 ta’ Awwissu, 2022, il-kumpannija rikorrenti fissret

li hija ghandha tigbor minghand il-konvenut Carmelo Catania s-somma ta’
€31,203.66 magsuma hekk: (i) €10,074 bhala arretrati minn ftehim ta’ xiri bin-nifs
tal-11 ta’ Settembru, 2019 dwar vettura tal-ghamla Toyota C-HR; u (ii)
€21,129.66 bhala bilan¢ mill-bejgh immedjat tal-istess vettura skont I-istess
ftehim tal-11 ta’ Settembru, 2019;



Ghalhekk billi skont il-kumpannija rikorrenti s-somma ta’ €31,203.66 flimkien mal-
imghax hija certa, likwida u dovuta, u billi dejjem fil-fehma tal-kumpannija
rikorrenti, I-imsemmi Carmelo Catania m’ghandux e¢¢ezzjonijiet xi jressaq kontra

din it-talba ghall-hlas, hija talbet lil din il-qorti sabiex:

«i. Tiddeciedi din il-kawza bid-dispensa tas-smigh, ghall-finijiet tal-
Artikoli 167 sa 170 tal-Kapitolu 12 tal-Ligijiet ta’ Malta;

ii. Tikkundanna lill-konvenut jhallas s-somma ta’ wiehed u tletin elf,
mitejn u tliet ewro u sitta u sittin c¢entezmu (€31,203.66)
rapprezentanti in kwantu ghas-somma ta’ ghaxart elef, u erbgha u
sebghin ewro (€10,074) arretrati mhux imhallsa fuq il-vettura tat-tip
Toyota C-HR, li s-socjeta attrici bieghet u kkonsenjat lill-konvenut
skont Hire Purchase Agreement datat 11 ta’ Settembru, 2019 hawn
anness u mmarkat bhala Dokument ‘A’ u in kwantu ghas-somma ta’
wiehed u ghoxrin elf, mija u disgha u ghoxrin ewro u sitta u sittin
centezmu (€21,129.66) rapprezentanti bilan¢ ta’ prezz tal-imsemmija
vettura li sar immedjatament dovut fl-intier tieghu skont l-imsemmija
skrittura, oltre I-imghax legali sad-data tal-pagament effettiv, u dan
skont ma jidher mill-istatement hawn anness u mmarkat bhala
“Dokument B”.

Bl-ispejjez inkluzi dawk tal-mandat ta’ sekwestru u |-mandat ta’ gbid
prezentati kontra l-intimat oltre I-imghaxijiet legali sal-jum tal-effettiv
pagament, kontra I-konvenut li huwa minn issa stess ingunt ghas-
subizzjoni tieghu.»

B’digriet kamerali moghti fl-10 ta’ Awwissu, 2022, il-gorti ordnat in-notifika ta’ dan
ir-rikors manluf lil Carmelo Catania u taghtu I-jedd li jekk irid iressaq nota fir-
registru tal-qorti jew fl-udjenza, sabiex biha jattakka I-pro¢edimenti maghmula
mill-kumpannija rikorrenti, bhala mhux regolari jew li ma jghoddux ghall-kaz, u
dan hekk kif jinsab imfisser fl-artikolu 170(1) tal-Kap. 12 tal-Ligijiet ta’ Malta;

Ghad li Carmelo Catania gie notifikat bil-pro¢edura tal-pubblikazzjoni u tal-
affissjoni skont l-artikolu 187(3) tal-Kap 12 tal-Ligijiet ta’ Malta, huwa ghazel li
ma jressag l-ebda nota skont |-artikolu 170(1) tal-Kap. 12 tal-Ligijiet ta’ Malta

biex jikkontesta s-siwi ta’ dawn il-pro¢eduri;



6.

Fatti

Hekk ukoll, I-imsemmi Carmelo Catania ghazel li ma jidhirx ghas-smigh tat-13 ta’
Jannar, 2023 biex jgharraf lill-qorti jekk huwa ghandux xi e¢¢ezzjonijiet validi xi

jressaq biex jikkontesta t-talbiet ghall-hlas imressga mill-kumpannija rikorrenti;

B’kitba tal-11 ta’ Settembru, 2019, il-konvenut Carmelo Catania dahal fi ftehim
mal-kumpannija rikorrenti biex jixtri bin-nifs il-vettura tal-ghamla Toyota C-HR. Il-
partijiet gablu li Carmelo Catania kellu jhallas depozitu ta’ €1200 u jwettaq 59
pagament ta’ €704 kull xahar (ara pagni 6 u 7 tal-atti tal-kawza);

Skont rendikont mehmuz mar-rikors mahluf jirrizulta li |I-konvenut ma kienx
gieghed izomm mal-programm ta’ hlasijiet magbul minnu mal-kumpannija
rikorrenti (ara pagna 9 tal-atti). Jidher ukoll minn dan ir-rendikont, li Carmelo
Catania wettaq l-ewwel seba’ pagamenti, hallas parti biss mit-tmien pagament u

mbaghad wagqaf ihallas iktar;

Catriel Farrugia, rapprezentant tal-kumpannija rikorrenti, ressaq dikjarazzjoni
mahlufa u qal li Carmelo Catania fadallu jhallas b’kollox €31,203.66, b’Zieda ma’

mghax sal-hlas effettiv (ara pagna 3 tal-atti tal-kawza);

Konsiderazzjonijiet

10.

ll-proc¢eduri sommarji (aktar maghrufa bhala |-pro¢eduri bil-giljottina), imsemmijin
fl-artikolu 167 tal-Kap. 12 tal-Ligijiet ta’ Malta, huma minnhom infushom ta’
natura ec¢¢ezzjonali ghaliex dawn jitbieghdu mill-principju generali tal-ligi li jrid li
kawza ghandha tinqata’ wara li I-qorti tiehu qies tal-provi u tas-sottomissjonijiet
tal-partijiet kollha fil-kawza. Kemm hu hekk, fil-proc¢eduri bil-giljottina I-attur jitlob
lill-gorti sabiex hija tghaddi ghas-sentenza taghha fuq dak li jigi mressaq lilha mill-

istess attur u dan minghajr il-possibilita ta’ kontroll min-naha tal-parti mharrka;



11.

12.

13.

14.

15.

Ghalhekk kif inghad fEmmanuel Bonello v. I.T. Properties Limited deciza mill-
Qorti tal-Appell fit-12 ta’ Dicembru, 2005, «F’dawn i¢-Cirkostanzi I-Qorti tkun
mghobbija b’responsabbilita akbar billi, minghajr I-intervent tal-kontro parti, hu

mistenni minnha i tilga’ t-talba kif proposta;

lI-ligi taghti zewg rimed;ji lill-imharrek biex iwaqgaf il-proceduri sommarji: (i) billi
jqajjem permezz ta’ nota li ghandha tigi pprezentata fir-registru jew fl-udjenza, li I-
procedura bil-giljottina mressqga mill-attur, «mhix regolari jew ma tghoddx ghall-
kaz»; jew (i) billi jgib prova prima facie li hu ghandu e¢c¢ezzjonijiet tajba x’jaghti
jew kontro-talba valida xi jressaq fil-mertu (ara Carmel Cortis v. Paul Fenech,

Appell Superijuri tal-11 ta’ Mejju, 2015);

ll-konvenut huwa hieles |i jingeda b’dawn iz-zewg rimedji flimkien biex il-
pro¢eduri ma jibqghux bil-giljottina u jimxu skont il-pro¢edura ordinarja (ara
Josephine Snoussi v. Carmel Grixti dec¢iza mill-Qorti tal-Appell fl-20 ta’ Jannar,
2022);

Jekk issir nota li I-pro¢edura mressqa mill-attur, «mhix regolari jew ma tghoddx
ghall-kaz» u din tigi milqugha mill-gorti, allura ma hemmx ghalfejn li dik il-qorti
tidhol fil-kwestjoni ta’ jekk prima facie jidhirx li I-konvenut ghandu ec¢¢ezzjonijiet
tajba x’jaghti jew kontro-talba valida xi jressaq fil-mertu, ghax fdak il-kaz il-qorti
ghandha mill-ewwel tawtorizza lill-konvenut biex jipprezenta I[-ec¢¢ezzjonijiet
tieghu, kif provdut fl-artikolu 170(2) tal-Kap. 12 tal-Ligijiet ta’ Malta (ara inter
alia Wings Couriers Ltd v. L-Avukat Dottor Leslie Cuschieri et nomine,
Appell Superjuri tas-16 ta’ Frar, 2014);

Kif deciz mill-Qorti tal-Appell Kummer¢jali fis-sentenza AIC Fortunato Said v.
Joseph Gatt nomine deciza fl-24 ta’ April 1989, il-qorti ghandha minnufih tilga’ t-
talbiet tal-attur jekk tirrizulta wahda minn dawn it-tliet sitwazzjonijiet: (i) dik fejn il-

konvenut ma jidhirx u «jibga’ kontumaci» kif tghid il-ligi; (ii) dik fejn jidher u ma

17.

18.

19.

20.

jopponix ghall-pro¢eduri tal-giljottina; u (iii) dik fejn jopponi I-pro¢eduri bla
success u jonqos li jissodisfa I-gorti li ghandu difiza tajba fil-mertu jew li jgibilha

fatti li fil-fehma tal-gorti huma bizzejjed biex jaghtuh il-jedd li jopponi t-talba;

Fil-kaz taghna, skont riferta misjuba fpagna 17A tal-atti, Carmelo Catania gie
notifikat bil-pro¢edura tal-affissjoni fir-residenza tieghu, fil-Kunsill Lokali ta’” San
Gwann u fl-Ghassa tal-Pulizija ta’ San Gwann, fil-jum tat-28 ta’ Novembru, 2022.
ll-pubblikazzjoni fil-Gazzetta tal-Gvern saret fit-22 ta’ Novembru, 2022 (ara pagna
18 tal-atti), filwaqt li I-pubblikazzjoni fil-gazzetti lokali, The Malta Independent u
In-Nazzjon saret nhar I-Erbgha, 21 ta’ Dicembru, 2022 u nhar il-Hamis 22 ta’

Dicembru, 2022 rispettivament (ara pagni 36 u 37 tal-atti);

Billi skont l-artikolu 187(3) tal-Kap. 12 tal-Ligijiet ta’ Malta, «in-notifika
ghandha titqgies li tkun saret fit-tielet jum tax-xoghol wara |-ahhar data meta tkun
giet pubblikata jew minn meta tkun twahhlet il-kopja, skont liema tigi I-aktar tard»,
in-notifika ta’ Carmelo Catania ghandha titgies li twettget nhar it-Tlieta, 27 ta’
Dicembru, 2022;

Minn meta twettget in-notifika fis-27 ta’ Dicembru, 2022, Carmelo Catania la
ressaq nota biex jattakka r-regolarita tal-procedura li trid tuza’ I-kumpannija
rikorrenti biex tinqata’ din il-kawza; wisq angas ma deher ghas-smigh tat-13 ta’
Jannar, 2023 biex jipprova jikkonvin¢i lill-qorti illi huwa ghandu difiza tajba biex

ixxejjen it-talbiet rikorrenti;

F’¢irkostanzi bhal dawn, fin-nugqgas ta’ kontestazzjoni min-naha tal-konvenut, din
il-gorti m’ghandhiex triq ohra hlief li tissokta billi timxi billi tilga’ t-talbiet tal-atturi,
hekk kif jghid u jrid I-artikolu 170 tal-Kap. 12 tal-Ligijiet ta’ Malta;

Fuq l-imghax mitlub mill-kumpannija rikorrenti, il-gorti bit-thaddim tal-artikolu
1139 tal-Kap. 16 tal-Ligijiet ta’ Malta ha timxi fuq ir-rata ta’ tmienja fil-mija fis-

sena. Dwar minn meta ghandu jitlag l-imghax, tidhol ir-regola msemmija fl-



21.

22.

artikolu 1141(2) tal-Kap. 16 tal-Ligijiet ta’ Malta li tghid, li I-imghaxijiet
ghandhom jghaddu minn dakinhar illi ssir sejha ghall-hlas b’att gudizzjarju u dan
minkejja li fil-ftehim ikun gie stabbilit zmien ghall-esekuzzjoni tal-obbligazzjoni. Kif
intgal mill-Qorti tal-Appell (Sede Inferjuri) fis-sentenza Iris Dalmas v. Ronnie

German et, deciza fis-16 ta’ Marzu, 2005:

«Ghall-iskop tad-dekorriment ta’ I-imghax hu mehtieg interpellazzjoni
formali biex id-debitur jitgieghed in mora. Jigifieri, «una
interpellazione specifica pel pagamento dei lucri e non una semplice
intimazione al debitore di eseguire la sua obbligazione» (Kollez. Vol.
XVIP | p 84)»;

Fil-kaz taghna, ma jirrizultax li I-kumpannija rikorrenti sejhet lill-konvenut b’att
gudizzjarju gabel ma fethet dawn il-pro¢eduri biex tithallas dak dovut lilha.
Ghalhekk huwa dan ir-rikors mahluf innifsu, |li ghandu jitgies bhala I-att

gudizzjarju ghall-ghanijiet tal-artikolu 1141(2) tal-Kap. 16 tal-Ligijiet ta’ Malta;

Mill-atti tal-kawza, jirrizulta li I-konvenut gie notifikat bir-rikors mahluf fis-27 ta’
Dicembru, 2022 wara li ntemmet il-procedura tan-notifika bil-pubblikazzjoni u I-
affissjoni u ghalhekk hija minn din id-data tat-taghrifa li I-qorti tqis li ghandhom
jibdew jigru l-imghaxijiet (ara inter alia Joseph Pisani et v. David Mamo et,
Appell Superjuri tas-27 ta’ Settembru, 2019 u George Zammit et v. Alfred
Zammit et, Appell Superjuri tal-31 ta’ Mejju, 2019);

Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:

Tilga’ l-ewwel talba tal-kumpannija rikorrenti biex tippro¢edi ghas-sentenza
minghajr smigh skont |-artikoli 167 et sequitur tal-Kap. 12 tal-Ligijiet ta’ Malta;

u



i. Tilga’ t-tieni talba tal-kumpannija rikorrenti u b’hekk tiddikjara u tikkundanna lil
Carmelo Catania jhallas lill-kumpannija rikorrenti s-somma ta’ €31,203.66, bl-
imghax bit-8% fis-sena, li jibda mid-data tan-notifika tar-rikors mahluf, viz. fis-27

ta’ Dicembru, 2022, sad-data tal-hlas effettiv;

Tordna wkoll li l-ispejjez kollha marbuta ma’ dawn il-pro¢eduri, maghduda maghhom |-
ispejjez marbuta mal-mandat ta’ sekwestru u mal-mandat ta’ gbid mahruga kontra

Carmelo Catania jithallsu kollha kemm huma mill-imsemmi Carmelo Catania.

Imhallef

